
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অরণ্যকাণ্ড ]
कि श३श शष्कान, कि शश्ण श्रांभांदब्र । যে দুঃখে দুঃখিত আমি কহিব কাহারে ৷ শুনরে লক্ষণ, সেই সোনার পুতলি । শূন্য ঘরে রাখিয়া কাহারে দিলে ডালি (১)। দুরন্ত দণ্ডকারণ্য মহা-ভয়ঙ্কর । হিংস্রঞ্জন্তু কত শত, কত নিশাচর। কোন দণ্ডে কোন দৃষ্ট পাড়িবে প্রমাদ। কি জানি রাক্ষসগণে সাধিবেক বাদ ৷ এই বন দুষ্টজন রাক্ষসের থানা । পুৰ্ব্বাপর লক্ষণ তোমার আছে জানা। মুনিগণ সকলে করেন সদা মানা । তথাপি লক্ষণ না করিলে বিবেচনা ৷ তোমারে কি দিব দোষ, মম কৰ্ম্মফল । যেমন বিধির লিপি, ঘটিবে সকল । আমার অধিক ভাই, তব বুদ্ধি-বল। কৰ্ম্মদোষে হেন বুদ্ধি গেল রসাতল । মায়ামুগ-ছলে আমা লইল কাননে। হের, সেই রাক্ষস পড়েছে মম বাণে ॥ ভয়ঙ্কর বিকট (২) মুষল ডানি হাতে। দেখ ভাই, মরীচ পড়িয়া আছে পথে ॥ এই মত কহিতে কহিতে দুই ভাই । বায়ুবেগে চলিলেন অন্য জ্ঞান নাই। উপনীত হইলেন কুটীরের দ্বারে। ‘সীতা সীতা’ বলিয়া ডাকেন বারে বারে | শূন্য ঘর দেখেন, না দেখেন জানকী । মূৰ্চ্ছাপন্ন অবসন্ন শ্রীরাম ধামুকী (৩) ৷ শ্রীরাম বলেন, ভাই, একি চমৎকার । সীতা না দেখিলে প্রাণ না রাখিব আর | তখনি বলিনু ভাই, সীতা নাই ঘরে । শূন্য ঘর পাইয়া হরিল কোন চোরে |
%635F)mavý ՖՖ)
প্রতি বন প্রতি স্থান প্রতি তরুমূল। দেখেন সৰ্ব্ব ত্র রাম হইয়া ব্যাকুল ৷ পাতি পাতি করিয়া চাহেন দুই বীর। উলটি পালটি যত গোদাবরী তীর ॥ গিরি-গুহা দেখেন মুনির তপোবন। নানা স্থানে সীতারে করেন অন্বেষণ ৷
একবার যেখানে করেন অন্বেষণ । পুনৰ্ব্বার যান তথা সীতার কারণ। এইরূপে এক স্থানে যান শতবার। তথাপি না পান দেখা শ্রীরাম সীতার | কান্দিয়া বিকল রাম, জলে ভাসে অ’াখি (H) । রামের ক্ৰনদনে কান্দে বন্য পশু পাখী ।
রামের আশ্রমে আসি যত মুনিগণ । রামেরে কহেন যত প্রবেধি-বচন || উপদেশ-বাক্য নাহি মানেন শ্রীরাম। সদা মনে পড়ে সে সীতার গুণগ্ৰাম ॥ ‘সীতা সী গ’ বলিয়া পড়েন ভূমিতলে। করেন লক্ষণ বীর শ্রীরামেরে কোলে ৷ রঘুনীর নহে স্থির জানকীর শোকে । হাহাকার বার বার করে দে ললোকে | বিলাপ করেন রাম লক্ষম:ণর আগে । ভুলিতে না পারি সীতা সদা মনে জাগে ৷ কি করিব, কোথা যাব, অমুজ লক্ষমণ । কোথা গেলে সীতা পাব, কর নিরূপণ ॥ মন বুঝিবারে বুঝি আমার জানকী । লুকাইয়া আছেন, লক্ষণ, দেখ দেপি ॥ বুঝি কোন মুনিপত্নী সহিত কোথায় । গেলেন জানকী না জানাইয়া আমায় | গোদাবরী-তীরে আছে কমল-কানন । তথা কি কমল-মুখী করেন ভ্রমণ ॥_
(১) ডালি—উপহারা(হ বিকট—কুৎসিত। (৩) ধাতুকী—ধমুৰ্দ্ধারী । (৪) প্রবাদ যে, রোরুদ্যমান রামের অশ্ৰুজল প্রবাহে বৈতরণী নদীর উৎপত্তি হয়। এই নদীতে স্নান-তৰ্পণ করিলে পিতৃলোকের পরিত্রাণ হয় ।

		 এই পাতা শেষ সম্পাদিত হয়েছে ১৫:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







